
《賢愚經》經文補充講義 016  2013-12-15 

補充資料

顯露秘密二教

　（名數）天台宗所言。與真言宗之顯密二教

註1

不同。

彼就教法而料之者，此於說法之儀式上言之也。天台所立化儀四教中有秘密教，對此而他之

化儀三教 ─ 頓、漸、不定，謂為顯露教。如來以不思議力隱密教化其機類，不使自餘之人

知之者，為秘密教；公開而使自他一般知之者，為顯露教。例如鹿苑時之說法，聲聞之人，

見八萬諸天，得無生法忍，阿若憍陳如一人得初果，是顯露教，而菩薩於其座見無數人得聲

聞道，乃至無數人得一生補處，則秘密教也。

註1：真言宗所說之顯密二教為：對顯教而言，謂大日如來所說之金胎兩部教法也。是為法

身佛內證之境界。深密秘奧，故云密教，又為對未灌頂人不許顯示之教法，故云密教。

此二教之意，原據龍樹《大智度論》卷六十五曰：

諸佛事有二種：一者密，二者現。

初轉法輪，聲聞人見八萬、一人得初道；諸菩薩見無數阿僧祇人得聲聞道，無數人種辟支佛

道因緣，無數阿僧祇人發無上道心，無數阿僧祇人行六波羅蜜道、得諸深三昧陀羅尼門，十

方無量眾生得無生法忍，無量阿僧祇眾生從初地中乃至十地住，無量阿僧祇眾生得一生補處，

無量阿僧祇眾生得坐道場

註2

，聞是法疾成佛道——如是等不可思議相，是名密轉法輪相。譬

如大雨，大樹則多受，小樹則少受。

註2：《大品般若經》云：若能深觀四念處，是為坐道場。

《淨名經》(《維摩詰經》之異名)云：一念知一切法，是為坐道場。

名相解釋

【耆闍崛】 (丁福保《佛學大辭典》)

（地名）梵音 Gṛdhrakūṭa。耆闍崛者巴利音 Gijjakūṭa。又曰伊沙堀，揭梨駄羅鳩胝，姞栗

陀羅矩吒。山名。譯曰鷲頭，鷲峰，靈鷲。山頂似鷲，又山中鷲多，故名。在中印度摩揭陀

國王舍城之東北，釋尊說法之地。

智度論三曰：「是山頂似鷲，王舍城人，見其似鷲故，共傳言鷲頭山，因名之為鷲頭山。復

次王舍城南，屍陀林中，多諸死人，諸鷲常來噉之，還在山頂，時人便名鷲頭山。此山五山

中最高大，多好林水，聖人住處。」

法華文句一上曰：「耆闍崛山，此翻靈鷲，亦曰鷲頭，云狼跡。」

玄應音義六曰：「耆闍崛山，或言伊沙堀山，或言揭梨駄羅鳩胝山，若訛也。正言姞栗陀羅

矩吒山，此翻云鷲臺，又云鷲峰。言此山既棲鷲鳥，又類高臺也。舊譯云鷲頭，或云鷲峰者，

一義也。」

西域記九曰：「如來御世，垂五十年，多居此山，廣說妙法。」

翻梵語曰：「耆闍崛，應云耆闍崛多。譯曰：耆闍，鷲。崛多，頭。」

【粥】 (節錄自：禪林象器箋(日·無著道忠撰))

　　《四分律》云：「毘舍佉母白佛言：『世尊！聽阿那頻頭國諸比丘食粥，若世尊當聽比

丘食粥者，我當盡形壽供給。』」

　　《十誦律》云：「佛言：『毘舍佉！汝見何因緣故，欲常與比丘僧粥？』答言：『大德！

若比丘不食粥，有飢渴惱，或時腹內風起。我常與粥故，則無眾惱。』」

　　《釋氏要覽》云：「讀五部律文，粥之緣起有三：

初《僧祇律》云：『佛住舍衛國，難陁母令作釜飯(在釜中悶熟的飯)，逼(用同“潷”，音ㄅ

ㄧˋ。擋住渣滓或泡着的東西，把液體倒出來)上汁自飲，覺身中風除食消，便作念：闍梨

是一食人(【一食】一坐食，又曰一食。午前中作一度之正食外，不更作小食也)，應當食粥。

乃取多水少米，煎去二分(用火煮，使二分水因沸而蒸發)，然後入胡椒蓽撥末，盛滿甖，持

詣佛所，白言：唯願世尊聽諸比丘食粥。佛許，仍為說偈云：

持戒清淨人所奉 恭敬隨時以粥施 十利饒益於行者 色力壽樂辭清辯

宿食風除饑渴消 是名良藥佛所說 欲得人天長受樂 應當以粥施眾僧』

次《四分律》云：『佛在那頻頭國，因㝹沙施粥，佛許之。』

後《十誦律》云：『婆羅門王阿耆達施八般粥

註3

，謂乳、酪、胡麻、豆、摩沙、荏蘇等，佛

許之。』」

　　又《釋氏要覽》云：「今析粥十利者：一、色；二、力；三、壽；四、樂；五、詞清；

《俱舍》云：『詞，謂訓釋言詞也。』六、辯；《俱舍》云：『辯，謂展轉言無滯礙也。』

七、宿食消；八、風除；九、消饑；十、消渴。」

　　守千《崆峒記》附法數中載粥十利云：「一、僧徒安樂；二、施主長壽；三、不闕修道；

四、不生饑饉；五、當來勝報；六、佛果現前；七、眾善莊嚴；八、先云離苦；九、不值刀

兵；十、當生淨土。」

　　《四分律》云：「食粥有五事善：除飢、除渴、消宿食、大小便調適、除風患。食粥者

有此五善事。」

註3：【八種粥】佛在迦尸國竹園，與諸比丘安居時，居士等作種種之粥施佛與僧。故有八

種之名：一酥粥。以牛馬等之酥，和米粟煮為粥也。二油粥。以荏[ㄖㄣˇ白蘇，其

種子可榨油(蘇子油)，葉可提取芳香油]酥麻等之油，和米粟煮為粥也。三胡麻粥，

取胡麻之子和米粟煮為粥也。四乳粥，以牛馬等之乳和米粟煮為粥也。五小豆粥，以

綠豆、赤豆等和米粟煮為粥也。六摩沙豆粥，摩沙豆疑即大豆，蓋梵語摩訶，華言大。

今言摩沙者，乃梵音遠近不同。以此豆和米粟煮為粥也（摩沙Māṣa譯荳顆）。七麻

子粥。以黃麻子和米粟煮為粥也。八薄粥，或用米或用粟煮為稀粥也。十誦律二十六。

【耆婆】 (翻譯名義集(南宋·法雲 著))

　　梵：Jivaka　jiva。或云耆域，或名時縛迦。此云能活，又云故活。影堅王之子，善見

(善見太子。阿闍世太子之別名)庶兄(庶出之兄)，奈女所生。出胎即持針筒藥囊，其母惡之，

即以白衣裹之，棄於巷中。時，無畏王，乘車遙見，乃問之。有人答曰：此小兒也。又問死

活耶？答云：故活(故，仍也)。王即敕人，乳而養之，後還其母。

四分律云：耆婆初詣得叉尸羅國，姓阿提梨，字賓迦羅。而學醫道，經於七年。其師即便以

一籠器，及掘草之具，令其於得叉尸羅國，面一由旬，求覓諸草。有不是藥者持來，耆婆如

教，即於國內面一由旬，周竟求覓。所見草木，盡皆分別，無有草木非是藥者。師言：汝今

可去，醫道已成。我若死後，次即有汝。耆婆經云：耆婆童子，於貨柴人所，大柴束中，見

有一木，光明徹照，名為藥王。倚病人身，照見身中一切諸病。

